ԱՄՓՈՓԱԹԵՐԹ
«ՕՏԱՐԵՐԿՐՅԱ ՊԵՏՈՒԹՅՈՒՆՈՒՄ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄՆՈՒՄ ԾԱՌԱՅՈՂ ԴԻՎԱՆԱԳԵՏԻ ՀԵՏ ԲՆԱԿՎՈՂ ԵՐԵԽԱՆԵՐԻ` ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՈՒՄ ՈՒՍՄԱՆ ԾԱԽՍԵՐԸ ՀՈԳԱԼՈՒ ՆՊԱՏԱԿՈՎ ԴԻՎԱՆԱԳԵՏԻՆ ՎՃԱՐՎՈՂ ՓՈԽՀԱՏՈՒՑՄԱՆ ԿԱՐԳԸ ԵՎ ՉԱՓԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ
	1. ՀՀ արդարադատության նախարարություն
	21.02.2020թ.

	
	/27.4/3275-2020

	1.Օտարերկրյա պետությունում դիվանագիտական ծառայության մարմնում ծառայող դիվանագետի հետ բնակվող երեխաների` հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվող փոխհատուցման կարգը և չափը սահմանելու մասին» Հայաստանի Հանրապետության կառավարության որոշման նախագծի հավելվածի 1-ին կետում սահմանվում» բառն անհրաժեշտ է փոխարինել կարգավորվում» բառով, քանի որ Նախագծի հավելվածի 1-ին կետով նախատեսված են այն իրավահարաբերությունները, որոնք ենթակա են կարգավորման Նախագծով սահմանվող կարգով:
2.Նկատի ունենալով Դիվանագիտական ծառայության մասին» օրենքի 46-րդ հոդվածի 6-րդ մասի դրույթները, համաձայն որոնց՝ օտարերկրյա պետությունում դիվանագիտական ծառայության մարմնում ծառայող դիվանագետի հետ բնակվող երեխաների` հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվում է փոխհատուցում` Կառավարության սահմանած կարգով և չափով, մինչև երեխայի 18 տարին լրանալը, Նախագծում անհրաժեշտ է ներառել դրույթներ, համաձայն որի՝ Նախագծով սահմանվող կարգը գործում է  մինչև երեխայի 18 տարին լրանալը:

3. Նախագծի 2-րդ կետում պարտադիր ուսուցում» բառերն անհրաժեշտ է փոխարինել պարտադիր կրթություն» բառերով՝ նկատի ունենալով Հանրակրթության մասին» օրենքի դրույթները:

4.Նախագծի 6-րդ կետի համաձայն՝ ելնելով տվյալ երկրի առանձնահատկություններից, երբ հիմնավորվում է անվճար հանրակրթական հաստատությունում երեխայի ուսուցումը կազմակերպելու անհնարինությունը, ապա միայն այդ դեպքում է փոխհատուցվում մասնավոր ուսումնական հաստատություններում սովորելու համար վճարը: 

Միևնույն ժամանակ նույն կետի համաձայն՝ հիմնավորումներ կարող են լինել ուսումնակրթական ստանդարտների տարբերությունը, անվտանգության նկատառումները, տվյալ երկրի լեզվական, կրոնական, ազգային ավանդույթներով պայմանավորված առանձնահատկությունները և այլն: 

Նախևառաջ հարկ է նշել, որ հիշյալ դրույթի բովանդակությունից պարզ է դառնում, որ ուսումնակրթական ստանդարտների տարբերությունը, անվտանգության նկատառումները, տվյալ երկրի լեզվական, կրոնական, ազգային ավանդույթներով պայմանավորված առանձնահատկությունները հանդիսանում են ուսումնական հաստատությունում ուսման ծախսերը հոգալու նպատակով վճարվող փոխատուցման նախապայմաններ կամ այլ կերպ ասած փոխհատուցման հիմքեր:

Այս առումով գտնում ենք, որ հիշյալ հիմնավորումները ձևակերպված չեն բավարար հստակությամբ և կարող են հանգեցնել հիշյալ փոխհատուցման տրամադրման որոշակի չարաշահումների: Հետևաբար, իրավական որոշակիության ապահովման տեսանկյունից ելնելով՝ առաջարկում ենք հստակեցնել փոխհատուցման տրամադրման հիմքերը:

5. Բացի այդ, առաջարկում ենք հիշյալ դրույթը նախատեսել սահմանվող կարգի 3-րդ կետում՝ հիմք ընդունելով այն, որ նախատեսվող կարգի գործողության համար անհրաժեշտ պայման է հանդիսանում Նախագծի 6-րդ կետով նախատեսված պահանջներին համապատասխանությունը:

6. Նախագծի 3-րդ կետով նախատեսվում են կարգավորումներ հանրակրթական ուսումնական հաստատությունում ուսանելու վարձավճարի փոխհատուցվող գումարի չափերի վերաբերյալ: Այս առումով հաշվի առնելով տարբեր երկրներում ուսման վճարների տարբերությունները՝ առաջարկում ենք վարձավճարի փոխհատուցվող գումարի չափը որոշելիս հիմք ընդունել տվյալ ուսումնական հաստատության կողմից տրված տեղեկանքը՝ միաժամանակ սահմանելով վարձավճարի փոխհատուցման առավելագույն չափերը:


	Ընդունվել է
Ընդունվել է

Ընդունվել է

Չի ընդունվել

4. Հարկ է նշել, որ անվճար հանրակրթական հաստատությունում երեխայի ուսուցումը կազմակերպելու անհնարինությունը հավաստող նախապայմանները ելնելով տարբեր երկրների առանձնահատկություններից, սովորաբար, տարբերվում են և գործնականում հնարավոր չէ սահմանել այնպիսի նախապայմաններ, որոնք կիրառելի կլինեն բոլոր երկրների դեպքում: Նախագծում սահմանվել են այնպիսի ունիվերսալ նախապայմաններ, որոնք բոլոր երկրներում հնարվոր է կիրառել՝ անվճար հանրակրթական հաստատությունում երեխայի ուսուցումը կազմակերպելու անհնարինությունը որոշելու նպատակով:

Չի ընդունվել

5. Սույն կարգավորումը առավել նպատակահարմար է նախատեսել որպես առանձին դրույթ, քանի որ 3-րդ կետով սահմանվում է վճարման ենթակա գումարի վճարման կարգը:

ՉԻ ընդունվել
Նախագծի 3-րդ կետով արդեն իսկ սահմանված է փոխհատուցման ենթակա գումարի առավելագույն չափ, իսկ 4-րդ կետով սահմանված է, որ փոխհատուցման հիմք հանդիսանում է հանրակրթական հաստատության կողմից տրված վճարման ենթակա անդորրագիրը: 



	2. ՀՀ ֆինանսների նախարարություն
	23.12.2019թ.

	
	01/8-2/21149-2019

	1. Նախագծի 1-ին կետով սահմանվող հավելվածի 3-րդ կետի 1-ին ենթակետը առաջարկում ենք խմբագրել այն բովանդակությամբ, որ օտարերկրյա պետությունում հանրակրթական ուսումնական հաստատությունում ուսման ծախսերի փոխհատուցման չափերը սահմանվեն ՀՀ դրամով և ներկայացված լինեն առանձին հավելվածով՝ տարբերակված ըստ երկրների (քաղաքների):
2. Դիվանագիտական ծառայության մասին ՀՀ օրենքի 46-րդ հոդվածի համաձայն Կառավարության սահմանած կարգով և չափով ուսման ծախսերի փոխհատուցումը վճարվում է մինչև երեխայի 18 տարին լրանալը (6-րդ մաս): Այդ կապակցությամբ առաջարկում ենք նախագծով սահմանվող կարգի 6-րդ կետի դրույթները համապատասխանեցնել օրենքի պահանջներին:

3. Միաժամանակ առաջարկում ենք փոխհատուցման չափերը սահմանելիս առաջնորդվել պետական բյուջեից լրացուցիչ միջոցների հատկացման անհրաժեշտություն չառաջացնելու սկզբունքով:
	Չի ընդունվել
1. Նախագծի 1-ին կետով սահմանվող հավելվածի 7-րդ կետի համաձայն՝ մասնավոր ուսումնական հաստատություններում սովորելու համար վճարը փոխհատուցվում է միայն այն դեպքում, երբ հիմնավորվում է անվճար հանրակրթական հաստատությունում երեխայի ուսուցումը կազմակերպելու անհնարինությունը, այսինքն հնարավոր է, որ դիվանագետի երեխաները սովորեն անվճար հանրակրթական հաստատությունում, հետևաբար բոլոր երկրների համար առանձին հավելվածով ուսման ծախսերի փոխհատուցման չափերը սահմանելը նպատակահարմար չէ։

Հաշվի առնելով, որ օտարերկրյա պետությունում հանրակրթական ուսումնական հաստատությունում ուսման ծախսերը փոխհատուցվելու են հանրակրթական հաստատության կողմից տրված վճարման ենթակա անդորրագրերի հիման վրա, փոխատուցման չափերը ՀՀ դրամով սահմանելը նպատակահարմար չէ։
Ընդունվել է

Ընդունվել է



	3. ՀՀ կրթության, գիտության, մշակույթի և սպորտի նախարարություն 
	30.03.2021թ.

	
	27/15.1/6099-2021

	Հաշվի առնելով Հայաստանի Հանրապետության սոցիալ-տնտեսական վիճակը, առաջարկում եմ օտարերկրյա պետություններում դիվանագիտական ծառայության մարմնում ծառայող դիվանագետի հետ բնակվող երեխաների՝ հանրակրթական ուսումնական հաստատություններում ուսման ծախսերի փոխհատուցման հնարավորությունը դիտարկել օտարերկրյա պետության անվճար հանրակրթական հաստատությունում երեխայի ուսուցումը կազմակերպելու անհնարինության հստակ հիմնավորումների առկայության դեպքում:  
	Չի ընդունվել 

Անվճար հանրակրթական հաստատությունում երեխայի ուսուցումը կազմակերպելու անհնարինությունը հավաստող նախապայմանները ելնելով տարբեր երկրների առանձնահատկություններից, հիմնականում տարբերվում են և գործնականում հնարավոր չէ սահմանել այնպիսի նախապայմաններ, որոնք կիրառելի կլինեն բոլոր երկրների դեպքում: Նախագծում սահմանվել են հնարավորինս հստակ նախապայմաններ, որոնք բոլոր երկրներում հնարվոր է կիրառել՝ անվճար հանրակրթական հաստատությունում երեխայի ուսուցումը կազմակերպելու անհնարինությունը որոշելու նպատակով:

	4. ՀՀ վարչապետի աշխատակազմ
	01.03.2021թ.

	
	00227

	1. Նախագծով հաստատվող հավելվածի (այսուհետ՝ Հավելված) 3-րդ կետով սահմանվում են փոխհատուցման ենթակա գումարների առավելագույն չափերը : Լրացուցիչ հիմնավորման կարիք ունի կոնկրետ ընտրված գումարի չափը, բացի այդ կարգավորվում է միայն մինչև 6000 եվրո/ամերիկյան դոլար գումար և 6000-ից մինչև 12000 եվրո/ամերիկյան դոլար գումարի փոխհատուցման կարգը: Սակայն 12000 եվրո/դոլար գումարը գերազանցող դեպքերը Հավելվածով չեն կարգավորվում:
2. Նախագծի հավելվածի 3-րդ կետում հստակեցման անհրաժեշտություն ունի այն հարցը, թե ուսման վարձավճարն ո՞ր ժամանակահատվածի համար է փոխհատուցվելու։

3. Հավելվածի 6-րդ կետի համաձայն՝ հանրակրթական ուսումնական հաստատությունում ուսման ծախսերի համար փոխհատուցումը վճարվում է մինչև երեխայի 18 տարին լրանալը: Ուսման ընթացքում երեխայի 18 տարին լրանալու դեպքում ուսման ծախսերի փոխհատուցումը շարունակվում է վճարվել մինչև տվյալ ուսումնական տարվա ավարտը: Ծախսերի փոխհատուցման շարունակության դեպքում հակասություն է առաջանում Դիվանագիտական ծառայության մասին օրենքի 46-րդ հոդվածի 6-րդ կետի հետ, համաձայն որի փոխհատուցումը տրամադրվում է մինչև երեխայի՝ 18 տարին լրանալը:

4. Հարկ է նշել, որ ՀՀ վարչապետի 2018 թվականի հոկտեմբերի 1-ի N 1285-Ա որոշման հավելվածի 6-րդ կետով որպես նախագիծը ՀՀ վարչապետի աշխատակազմ ներկայացնելու ժամկետ նախատեսված է 2018 թվականի հոկտեմբերի 2-րդ տասնօրյակը, ինչն էականորեն խախտվել է և լրացուցիչ պարզաբանման անհրաժեշտություն ունի:

5. Անհրաժեշտ է հիմնավորման մեջ հստակեցնել, թե ինչ ֆինանսական հաշվարկ ունի առաջարկվող այս կարգը, այսինքն՝ ՀՀ պետական բյուջեի որ ծրագրի շրջանակում են նախատեսվում այդ հատկացումները և որքան է նախատեսվում է հատկացնել, ինչպես նաև ներկայացնել տեղեկատվություն, թե ինչ մեխանիզմ է կիրառվել մինչ այսօր:  

6. Առաջարկում ենք նախագիծը համաձայնեցնել նաև Կրթության, գիտության, մշակույթի և սպորտի նախարարության հետ:
	Չի ընդունվել
1. Համաձայն «Դիվանագիտական ծառայության մասին» օրենքի 46-րդ հոդվածի 6-րդ մասի ուսման վարձի փոխհատուցման չափը սահմանում է կառավարությունը: Վարձավճարի չափը որոշելիս հիմք է ընդունվել նախորդ տարիների ընթացքում կատարված վճարումների հաշվարկը և սահմանվել է փոխհատուցման առավելագույն սահմանաչափ: Պետությունը պարտավորվում է փոխհատուցել 12000 եվրո/դոլար գումարը չգերազանցող վարձավճարը, հետևաբար, այդ սահմանաչափը գերազանցող դեպքերի կարգավորման անհրաժեշտություն չկա:

Չի ընդունվել

2. Նախագծի 4-րդ կետում սահմանվում է, որ «..Ուսումնական հաստատությունում սովորելը՝ հաստատվում է յուրաքանչյուր ուսումնական տարվա սկզբում և վերջում ուսումնական հաստատության կողմից տրված գրավոր տեղեկանքի հիման վրա:..», իսկ 5-րդ կետում՝ «Օտարերկրյա պետություններում դիվանագիտական ծառայության մարմնում ծառայող դիվանագետի հետ բնակվող երեխաների՝ հանրակրթական ուսումնական հաստատություններում ուսման ծախսերը փոխհատուցվում են միայն դիվանագետի՝ տվյալ երկրում ծառայելու ընթացքում:»:

Ընդունվել է

Ընդունվել է

4. Նախագծի մշակումը և ներկայացումը իրականացվել է պետական բյուջեի քննարկումներին զուգընթաց:

Ընդունվել է

5. Հանրակրթական հաստատություններում ուսման ծախսերի համար տրվող փոխհատուցումը կատարվում է 1128 Ծրագրի 11001. Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում միջոցառումով բյուջեով հատկացված միջոցներից: 2021 թ. բյուջեով այդ նպատակի համար հատկացումը ըստ հաշվարկների նախատեսվել է 74,064.0հազ.դրամ:

Հանրակրթական ուսումնական հաստատությունում ուսման ծախսերը մինչ այժմ փոխհատուցվել են դեսպանություններից յուրաքանչյուր երեխայի համար դեսպանության և համապատասխան ուսումնական հաստատության միջև կնքված պայմանագրերի և վճարման փոխանցագրերի համաձայն: Միևնույն ժամանակ դեսպանության կողմից ներկայացվում է հիմնավորվում՝ դեսպանընկալ պետությունում անվճար հանրակրթական հաստատություններում երեխայի ուսուցումը կազմակերպելու անհնարինության վերաբերյալ:

Տեղեկացնում ենք նաև, որ որոշման ընդունմամբ լրացուցիչ գումարի հատկացման անհրաժեշություն չի առաջանա:
Ընդունվել է


